
In Catilinam II, 4, 7, 5-6
Quid enim mali aut sceleris fingi aut cogitari potest quod non ille conceperit?

 

Pro Cluentio 31, 84, 7-9
Minus enim stultus est is cui nihil in mentem venit quam ille qui quod stulte alteri venit in mentem comprobat.
Pro Cluentio 5, 11, 17-21
Is cum esset mortuus Sulla et Pompeio consulibus, reliquit hunc annos XV natum, grandem autem et nubilem filiam quae brevi tempore post patris mortem nupsit A. Aurio Melino, consobrino suo, adulescenti in primis, ut tum habebatur, inter suos et honesto et nobili.

De Imperio Cn. Pompei 21, 62, 18-21
Quid tam inusitatum quam ut, cum duo consules clarissimi fortissimique essent, eques Romanus ad bellum maximum formidolosissimumque pro consule mitteretur?

Pro Cluentio 23, 63, 6-10
Opinor, primum, si incertum fuisset quisnam exitus illius iudici futurus esset, veri similius tamen esset eum potius corrupisse qui metuisset ne ipse condemnaretur quam illum qui veritus esset ne alter absolveretur.

In Catilinam III, 10, 24, 1-3

Etenim recordamini, Quirites, omnis civilis dissensiones, non solum eas quas audistis sed eas quas vosmet ipsi meministis atque vidistis.

In Catilinam III, 5, 10, 8-13

Tum, Cethegus, qui paulo ante aliquid tamen de gladiis ac sicis quae apud ipsum erant deprehensa respondisset dixissetque se semper bonorum ferramentorum studiosum fuisse, recitatis litteris debilitatus atque abiectus conscientia repente conticuit.

In Catilinam III, 4, 10, 30-2

Hanc autem Cethego cum ceteris controversiam fuisse dixerunt quod Lentulo et aliis Saturnalibus caedem fieri atque urbem incendi placeret, Cethego autem nimium id longum videretur.

 

In Catilinam II, 13, 29, 1-5

Quos, vos, Quirites, precari, venerari, implorare debetis ut, quam urbem pulcherrimam florentissimam potentissimamque esse voluerunt, hanc omnibus hostium copiis terra marique superatis a perditissimorum civium nefario scelere defendant.

In Catilinam III, 3, 8, 4-7

Atque interea statim admonitu Allobrogum C. Sulpicium praetorem, fortem virum, misi qui ex aedibus Cethegi si quid telorum esset efferret.

Pro Cluentio 16, 46, 7-9

Iam hoc fere scitis omnes quantam vim habeat ad coniungendas amicitias studiorum ac naturae similitudo.

Pro Cluentio 24, 65, 28-2

Dico C. Aelio Staieno iudici pecuniam grandem Statium Albium ad corrumpendum iudicium dedisse.

Pro Murena IV, 8, 25-26.

Mihi autem cum Murena, iudices, et magna et vetus amicitia est...

Pro Murena III, 7, 11-13
Nam cum grave est accusari in amicitia, tum, etiam si falso accuseris, non est neglegendum.

In Catilinam I 9, 22, 26-28
Neque enim is es, Catilina, ut te aut pudor a turpitudine aut metus a periculo aut ratio a furore revocarit.

De Imperio Cn. Pompei 21, 62, 25-27
Tanta in eo rei publicae bene gerendae spes constituebatur ut duorum consulum munus unius adulescentis virtuti committeretur.

De Imperio Cn. Pompei 16, 49, 14-20
Qua re cum et bellum sit ita necessarium ut neglegi non possit, ita magnum ut accuratissime sit administrandum, et cum ei imperatorem praeficere possitis in quo sit eximia belli scientia, singularis virtus, clarissima auctoritas, egregia fortuna, dubitatis, Quirites, quin hoc tantum boni quod vobis ab dis immortalibus oblatum et datum est in rem publicam conservandam atque amplificandam conferatis?
Pro Cluentio 25, 68, 15-17

Oppianicus autem orare hominem coepit ut sibi rationem ostenderet iudici corrumpendi.

Pro Murena 7, 16, 24-27

Qua re te semper in nostrum numerum adgregare soleo, quod virtute industriaque perfecisti ut, cum equitis Romani esses filius, summa tamen amplitudine dignus putarere.

Pro Murena, 27, 55, 10-15

Qui primum, dum ex honoribus continuis familiae maiorumque suorum unum ascendere gradum dignitatis conatus est, venit in periculum ne et ea quae ei relicta, et haec quae ab ipso parta sunt amittat, deinde propter studium novae laudis etiam in veteris fortunae discrimen adducitur.

